
15 iyun 2021-ci il, çərşənbə axşamı

Laçın Rayon İcra Hakimiyyəti Başçısı Aparatının Qayğı 
Qəsəbə İnzibati Ərazi Dairəsi üzrə Nümayəndəliyi

abadlıq işlərinin satın alınması məqsədilə

AÇIQ TENDER ELAN EDİR
Tender 1 (bir) lot üzrə keçiriləcəkdir.
Lot - 1. Abadlıq işlərinin satın alınması. 
Müqavilənin yerinə yetirilmə müddəti 

2021-ci il dekabrın 31-nə kimidir.
Tenderlə əlaqədar məlumat almaq 

üçün elektron qaydada əlaqələndirici şəxsə 
müraciət etmək lazımdır. Əlaqələndirici 
şəxs- Mehti Əsədullayev. 

Ünvan- Ağcabədi rayonu,Taxta Körpü 
qəsəbəsi.

E-mail: xezer.shahbazov@gmail.com
Telefon- 050-440- 59 – 39 . 
Maraqlananlar tenderin əsas şərtlər 

toplusunu (əsas şərtlər toplusu Azərbaycan 
dilində hazırlanmışdır) tenderdə iştirak 
üçün elektron müraciət etdikdən və aşa-
ğıda qeyd olunan hesaba 100 (bir yüz ) 
manat məbləğdə vəsaiti ödədikdən sonra 
dövlət satınalmalarının vahid internet portalı 
vasitəsilə elektron qaydada ala bilərlər. 
Ödənilmiş iştirak haqqı heç bir halda geri 
qaytarılmır.

Bank rekvizitləri-
• H/h- AZ86AİİB32051019449200201192
• VÖEN-6200038401
• Bank- “Kapital Bank”ın Laçın rayon 

filialı

• VÖEN- 9900003611
• Kod- 200929
• M/h- AZ37NABZ 

01350100000000001944
• S.W.İ.F.T: AIIBAZ 2X
Malgöndərənlər (podratçılar) iddiaçı 

statusu almaq və tenderdə iştirak üçün aşa-
ğıdakı sənədləri təsdiq olunmuş qaydada 
elektron formada təqdim etməlidirlər:

-iştirak haqqının ödənilməsini təsdiq 
edən bank sənədi;

-tender təklifi (tender təklifləri zərflərin 
açıldığı gündən sonra ən azı 30 (otuz) bank 
günü qüvvədə olmalıdır);

-tender təklifinin birinci əlavəsi kimi ten-
der təklifinin ümumi qiymətinin 1 (bir) faizi 
məbləğində tender təklifinin təminatı - bank 
zəmanəti (təminatın qüvvədə olma müddəti 
tender təklifinin qüvvədə olma müddətindən 
sonra ən azı 30 (otuz) bank günü çox 
olmalıdır);

-malgöndərən (podratçı) haqqında tələb 
olunan sənədlər. Bu sənədlərə aşağıdakılar 
daxildir:

-malgöndərənin (podratçının) tam adı, 
hüquqi statusu, qeydiyyatdan keçdiyi ölkə 
və rekvizitləri;

-malgöndərənin (podratçının) son 
bir ildəki (əgər daha az müddət fəaliyyət 
göstərirsə, bütün fəaliyyəti dövründəki) 
maliyyə vəziyyəti barədə bank sənədi;

-malgöndərənin (podratçının) ixtisas 
göstəricilərinə aid məlumat (bu məlumatlar 
tenderin əsas şərtlər toplusunda tələb 
olunan sənədlərdə və formalarda təqdim 
edilməlidir);

- Azərbaycan Respublikasında vergilərə 
və digər icbari ödənişlərə aid yerinə 
yetirilməsi vaxtı keçmiş öhdəliklərin olma-
ması haqqında müvafiq vergi orqanlarından 
arayışlar;

- Vergilər Nazirliyi tərəfindən həmin iddi-
açıların işçilərinin sayı, əmlakları, avadanlıq-
ları və lazımi texniki imkanlarının olmasına 
aid rəsmi arayış;

- Sosial Müdafiə Fonduna borcu olub-
olmaması barədə arayış;

-iddiaçıların müvafiq mallar üzrə mənşə 
və uyğunluq sertifikatları.

Malgöndərənlər (podratçılar) 1 və 4-cü 
bəndlərdə qeyd olunan sənədləri 8 iyul 
2021-ci il saat 17.00-a kimi tender komis-
siyasına dövlət satınalmalarının vahid 
internet portalı vasitəsilə elektron təqdim 
etməlidirlər.

Malgöndərənlər (podratçılar) öz tender 
təkliflərini 16 iyul 2021-ci il saat 17.00-a 
qədər elektron portal vasitəsilə təqdim 
etməlidirlər.

Göstərilən tarixdən gec təqdim edilən 
təkliflər dövlət satınalmalarının vahid inter-
net portalı vasitəsilə qəbul olunmayacaqdır.

Tender təklifi zərfləri 19 iyul 2021-ci 
il saat 17.00-da elektron portal vasitəsilə 
açılacaqdır.

“Azəristiliktəchizat” ASC
istilik və isti su təchizatı xidmətləri ilə bağlı əhali və qeyri-əhali istehlakçılara verilən məlumatların 
proaktiv formatda çatdırılması, borclar və digər məlumatlar haqqında bildirişlərin göndərilməsinin 

funksional olaraq elektronlaşdırılmasının satın alınması məqsədilə

AÇIQ TENDER ELAN EDIR
Tender 1 lot üzrə keçirilir.
Lot-1. İstilik və isti su təchizatı 

xidmətləri ilə bağlı əhali və 
qeyri-əhali istehlakçılara verilən 
məlumatların proaktiv formatda çat-
dırılması, borclar və digər məlumatlar 
haqqında bildirişlərin göndərilməsinin 
funksional olaraq elektronlaşdırılma-
sının satın alınması.

Tender iştirakçıları dövlət satınal-
malarının https:/www.etender.gov.az 
vahid internet portalına (portal) elekt-
ron imzaları vasitəsi ilə daxil olmaqla 
tender haqqında ətraflı məlumatı 
əldə edə bilərlər.

Müqaviləni yerinə yetirmək üçün 
tender iştirakçıları lazımi maliyyə və 
texniki imkanlara malik olmalıdırlar. 
Təkliflərin qiymətləndirilməsində 
analoji işlərdə təcrübəyə, maliyyə 
vəziyyətinə, aşağı qiymət, yüksək 
keyfiyyət və müqavilənin vaxtında 
yerinə yetirilməsi üçün zəruri potensi-
al meyarlara üstünlük veriləcəkdir.

Tenderdə iştirak etmək istəyənlər 
aşağıdakı məbləğdə iştirak haqqını 
göstərilən hesaba köçürdükdən son-
ra müsabiqə üçün təkliflərini portal 
vasitəsi ilə təqdim edə bilərlər.

İştirak haqqı 100 manatdır.
İştirak haqqı heç bir halda geri 

qaytarılmır.
H/h- AZ62Aİ-

İB33010019442200226122
VÖEN- 1700531291
“Kapital Bank”ın Qaradağ filialı
Kod- 200220
VÖEN- 9900003611
M/h- AZ-

37NABZ01350100000000001944
SWİFT- AİİBAZ2X
İddiaçılar tenderdə iştirak 

üçün aşağıdakı sənədləri təqdim 
etməlidirlər:

-tenderdə iştirak haqqının 
ödənilməsi barədə bank sənədi;

-tender təklifi (zərflərin açıldığı 
tarixdən sonra ən azı 30 bank günü 
qüvvədə olmalıdır);

-tender təklifi dəyərinin 1 faizi 
həcmində bank təminatı (zərflərin 
açıldığı tarixdən sonra ən azı 60 
bank günü qüvvədə olmalıdır);

-Azərbaycan Respublikasında 
vergilərə və digər icbari ödənişlərə 
aid vaxtı keçmiş öhdəliklərin olma-
ması haqqında müvafiq vergi orqa-
nından arayış;

-iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti;

-iddiaçının son bir ildəki maliyyə 
vəziyyəti haqqında bank arayışı;

-iddiaçının tam adı, hüquqi 
statusu, nizamnaməsi, qeydiyyatdan 
keçdiyi ölkə və rekvizitləri.

Sənədlər Azərbaycan dilində 
tərtib olunmalıdır (xarici dildəki 
tender təklifləri Azərbaycan dilinə 
tərcümə edilməlidir).

Tender proseduru “Dövlət sa-
tınalmaları haqqında” Azərbaycan 
Respublikasının Qanununa uyğun 
keçiriləcəkdir. İddiaçılar tenderlə bağ-
lı sualları portal vasitəsilə satınalan 
təşkilata ünvanlaya bilərlər.

İddiaçılar tenderdə iştirak üçün 
yuxarıda göstərilən sənədləri (tender 
təklifi və bank təminatı istisna ol-
maqla) 7 iyul 2021-ci il saat 12.00-a, 
tender təklifi və bank təminatını isə 
15 iyul 2021-ci il saat 12.00-a qədər 
portal vasitəsi ilə təqdim etməlidirlər.

İddiaçıların təklifləri 16 iyul 
2021-ci il saat 12.00-da açılacaqdır. 
İddiaçılar açılışın nəticələrilə portal 
vasitəsilə tanış ola bilərlər.

Qeyd-tenderdə iştirak, tenderin 
qiymətləndirilməsi və digər bütün 
prosedurlar yalnız elektron qaydada 
portal vasitəsilə aparılır.

Tender komissiyası

“Azərsu”ASC daxili vəsaiti hesabına 
sementin (kisələrdə) satın alınması 

məqsədilə kotirovka sorğusu elan edir
Kotirovka sorğusunda iddiaçı kimi iştirak etmək istəyənlər 

aşağıdakı ünvana – Bakı şəhəri, Moskva prospekti 67, 
“Azərsu” ASC-nin satınalmaların təşkili şöbəsi rəisinin müavini 
(əlaqələndirici şəxs-İntizam Novruzova, telefon- 431 47 67/3019 
və Tural Rzayevə, 431 47 67/2266) müraciət edə bilərlər.

Kotirovka sorğusunda iddiaçı kimi iştirak etmək istəyənlər im-
zalanıb möhürlənmiş kotirovka təkliflərini 29 iyun 2021-ci il saat 
12.00-dan gec olmamaq şərtilə təqdim etməlidirlər. Göstərilən 
müddətdən gec təqdim olunan kotirovka təklifləri baxılmadan 
geri qaytarılacaqdır.

Kotirovka təklifləri “Azərsu” ASC-nin Bakı şəhəri, Moskva 
prospekti 67 nömrəli ünvanda 30 iyun 2021-ci il saat 12.00-da 
açılacaqdır. İddiaçılar və onların səlahiyyətli nümayəndələri 
zərflərin açılışı prosedurunda iştirak edə bilərlər.

Tender komissiyası

“Azərbaycan Xəzər  
Dəniz Gəmiçiliyi”  

Qapalı Səhmdar Cəmiyyəti
akkumulyatorların satın alınması 

məqsədilə müsabiqə elan edir
Müsabiqədə iştirak etmək istəyən şəxslər 

www.asco.az səhifəsinə daxil olmaqla elanlar 
bölməsindən əlavə sənədləri və ətraflı məlumat 
əldə edə bilərlər. Müraciət üçün son müddət 23 
iyun 2021-ci il saat 17.00-dəkdir.

Sənədlər Azərbaycan dilində, 2 nüsxədə (əsli 
və surəti) tərtib olunmalıdır (xarici dildəki tender 
təklifləri Azərbaycan dilinə tərcümə edilməlidir).

Göstərilən vaxtdan gec təqdim olunan zərflər 
açılmadan geri qaytarılacaqdır.

Ünvan- Bakı şəhəri, Neftçilər prospekti 2.
 Əlaqə telefonu- (012) 404-37-00, daxili: 1263.

Sağlamlığımızın keşiyində 
mübariz bir əsgər kimi

Haqqında danışmaq istədiyim 
implantoloq – üz-çənə cərrahı Vüqar 
Qurbanov 1986-cı ildə Gəncədə ziyalı 
ailəsində dünyaya gəlib. Vüqarın 
həkimliyə sevgisi də ailəsindən gəlir. 
Babası tanınmış Əməkdar həkim Qurban 
Qurbanov Azərbaycanda 40 ilə yaxın 
baş həkim kimi fəaliyyət göstərib. Atası 
Asif Qurbanov uzun müddət hərbi həkim 
kimi əsgər və zabitlərimizin sağlamlığının 
keşiyində dayanıb. Dövlət tərəfindən əməyi 
yüksək qiymətləndirilən Əməkdar həkim 
A.Qurbanov hazırda pensiyaçıdır. Vüqarın 
anası Turan xanım isə bu gün də həkim kimi 
hərbi hospitalda fəaliyyətini davam etdirir.

Həkim ailəsində böyüyən Vüqar 
orta məktəbi bitirdikdən sonra tərəddüd 
etmədən valideynlərinin yolu ilə gedərək 
ailə ənənəsini davam etdirməyi, həkimlik 
ixtisasına yiyələnməyi qarşısına 
məqsəd qoyub. O, 2004-cü ildə yüksək 
balla Azərbaycan Tibb Universitetinin 
stomatologiya fakültəsinə qəbul olub. 
Tələbəlik illərində öz bilik və bacarığı 
ilə seçilən Vüqar universiteti fərqlənmə 
diplomu ilə bitirərək doktoranturaya daxil 
olub. Tibb üzrə fəlsəfə doktoru elmi adını 
aldıqdan sonra dövlət proqramı çərçivəsində 
Türkiyənin Samsun 19 Mayıs Universitetinin 
ağız və üz-çənə cərrahiyyəsi kafedrasında 
asistent doktor olaraq fəaliyyət göstərib və 
PHD, yəni tibb üzrə fəlsəfə doktoru təhsilini 
ikinci dəfə orada tamamlayıb. 2018-ci 
ildə Vətənə dönərək, üz-çənə cərrahı–
implantoloq olaraq fəaliyyətini davam etdirib.

V.Qurbanov bir çox beynəlxalaq 
konfransda elmi məruzələrlə çıxış edib. 
On bir elmi məqalənin, 30 posterin 
müəllifidir. Türkiyə, Yunanıstan, İngiltərə, 
Makedoniya, İran, BƏƏ-də keçirilən 
beynəlxalq konfranslarda elmi məruzələri və 
təqdimatları çap olunub. Dünyanın bir çox 
cərrahiyyə və implantoloji cəmiyyətlərinin 
üzvüdür. 

Vüqar həkimdən bu uğurlara necə nail 
olduğunu soruşduqda belə cavab verdi:

– Atam Birinci Qarabağ savaşında hərbi 
həkim kimi fəal iştirak edib. Müharibənin 
çox şiddətli dövrlərində, bəzən elə olurdu 
ki, aylarla atamın üzünü görə bilmirdik. 
O zamanlar evimizdə bütün yük anamın 
çiyninə düşmüşdü. Təcrübəmi artırmaq 
üçün Türkiyəyə getdiyim zaman orada da 
çətinliklərim oldu. Amma seçdiyim peşəyə 
sevgi və bağlılığım hər zaman mənə 
əlavə stimul verirdi və qarşılaşdığım bütün 
çətinlikləri aşmağı bacarırdım. 

Ötən il Azərbaycanda Vətən müharibəsi 
başlayan gündən könüllü olaraq yaralıların 
köməyinə gedən V.Qurbanov əsgərlərə 
vaxtında göstərdiyi kömək üçün özünü 
dünyanın xoşbəxti sayır. Müharibənin ağır 
günlərini xatırladıqca, – bu nə kino idi, nə də 
televiziyada gördüyümüz döyüş səhnələri. 
Müsahibim sözünə davam edərək bildirdi ki, 
normal şəraitdə çənə-üz travmaları ilə çox 
rastlaşmışdım, amma güllə, qəlpə yarası ilə 

yox. Buna görə də ilk anlarda istər-istəməz 
həyəcanlanırdım, çünki orada gördüyümüz 
yaralılar, sülh şəraitindəki yaralılardan çox 
fərqli idi. 44 gündə biz həkimlər yaralanmış 
yüzlərlə, minlərlə qorxmaz əsgərlə 
qarşılaşdıq, onların qəhrəmanlıqları ilə qürur 
duyduq. Bilirsinizmi, həkimlərimiz həmin 
cəsur oğlanlarımızı sağaltmaq, ağrı-acılarını 
bir az da olsa azaltmaq üçün necə mübarizə 
aparırdılar? 

Əvvəlcə Gəncə Beynəlxalq 
Xəstəxanasında və oradakı Abbas Səhhət 
adına şəhər xəstəxanasında, daha sonra 
isə Füzulidə Diaqnostika Mərkəzində 
yaralı əsgərlərimizə kömək göstərən Vüqar 
Qurbanov vurğuladı ki, bəzən deyirlər, 
cərrahlar hərbi şəraitdə özlərini sübut edirlər. 
Amma könüllü olaraq bu prosesə qoşulan 
həkimlərimizin fikirləri fərqli idi. Biz çalışırdıq 
ki, zərəri minimuma endirək, ən müasir 
avadanlıqlardan istifadə etməklə uğurlu 
nəticələr alaq, bütün yaralıları sağaltmağa 
nail olaq.

Qeyd edək ki, Vüqar həkim 44 gün 
ərzində təkcə müharibədə yaralananların 
deyil, cəbhədən xeyli uzaqda yerləşən 
doğma Gəncənin nasist ermənilər tərəfindən 
artilleriya atəşinə tutulması nəticəsində 
dağıntılar altında qalan mülki vətəndaşların 
da imdadına yetişib. O, həmin günləri 
xatırlayarkən bunları dedi: 

– Gəncədə 4 dəfə böyük partlayış oldu. 
Hətta iki mərmi xəstəxanamızın yaxınlığına 
düşdü. Partlayışdan 10 dəqiqə sonra mən 
artıq hadisə yerində idim. Orada dağıntıların 
altından uşaqları, köməksiz qalan insanları 
çıxardıq, qısa müddətdə 20–25 yaralını 
xəstəxanaya təxliyə edə bildik.

Hərbi həkim kimi çalışdığım dövrdə 
Şəki şəhərindən olan İlkin adlı yaralını isə 
heç zaman unutmayacam. Düz 8 saat onu 
əməliyyat etdim, çox böyük travma almışdı. 

Əsgərin üzünün göz nahiyəsindən 
boynuna doğru böyük bir ağac parçası 
batmışdı və möcüzə nəticəsində gözü 
zədələnməmişdi. Mən onu elə səliqəli 
şəkildə əməliyyat etməli idim ki, gözü və 
həyati orqanları ziyan görməsin. Əslində, 
həmin xəstə Gəncəyə gəldikdə heç kim 
inanmırdı ki, biz ona kömək edə bilərik. 
Çox düşündük ki, bəlkə Bakıya göndərək, 
amma vaxt itirmək olmazdı, xəstənin nəfəs 
almasında da ciddi narahatlıq var idi. Bəlkə 

də cavanlığımdan, çılğınlığımdan irəli 
gəldi ki, anidən qərar verdim və 5 saatlıq 
əməliyyatdan çıxmağıma baxmayaraq, 
xəstəni əməliyyata hazırlamalarını söylədim. 
Əməliyyat ciddi bir heyət tərəfindən həyata 
keçirildi. Çox şadam ki, bu briqadada 
aparıcı həkimlərdən biri də mən oldum. 
Həmin əməliyyatı uğurla bitirdikdən sonra 
bütün tibbi heyət bir-birini qucaqlayıb təbrik 
etdi. Daha sonra xəstəni üç gün Gəncədə 
saxlayıb, Bakıya təxliyə etdik.

Vüqar Qurbanov Vətən müharibəsini 
Qələbə ilə bitirdiyimizə görə qürur duyur. Axı 
bu qələbədə onun və həkim yoldaşlarının da 
böyük payı var. Neçə-neçə igid əsgərimizi 
ölümün pəncəsindən qurtarıb onlara ikinci 
həyat verən, yenidən döyüşçü yoldaşlarının 
yanına qayıtmağa yardım göstərən ağ 
xalatlı həkimlərimiz, doğrudan da, misilsiz 
hünər göstərdi. Bir xüsusi nüansı da qeyd 
edim ki, Gəncədə olanda Türkiyədən gənc 
könüllülərdən ibarət bir həkim ordusu bizə 
dəstəyə gəldi, onların çox faydasını gördük. 

Onu da deməliyəm ki, Füzulidə çox 
öndə olan qorxmaz həkimlərimiz var idi ki, 
onlar hərbi səhra cərrahiyyəsi sistemində 
çalışırdılar, orada əməliyyat edirdilər. 
Oradakı tibb personalının əməyini sözlə 
ifadə etmək çox çətindir. O özü bu barədə 
belə düşünür:

– Bu qələbəni bizə Ali Baş Komandan 
İlham Əliyev və Azərbaycan Ordusunun 
qəhrəman əsgərləri, xalqın birliyi bəxş 
etdi. Müharibənin ilk günlərindən dövlət 
başçımızın necə əzmlə mübarizə apardığını 
gördük. Xarici media nümayəndələri 
ilə görüşündə hər dəfə Prezidentimiz 
Azərbaycanın haqq işi uğrunda mübarizə 
apardığını, torpaqlarımızın tam azad edilənə 
qədər müharibəni davam etdirəcəyimizi 
bütün dünyaya bəyan edirdi. Təsəvvür edin 
ki, əməliyyat vaxtı işimizi dayandırmadan 
televiziyanı qoşub Ali Baş Komandanın 
çıxışını, tvitlərini gözləyirdik ki, görək bu gün 
hansı ərazimiz azad olunub?

Şəhid olan hərbçilərimizin sırasında 
həkimlərimiz də az deyildi. Onların 
aralarında diş həkimləri, üz-çənə cərrahları 
da vardı. Bütün şəhidlərimizin ruhu 
qarşısında baş əyirik. 

Əsl həkim hər xəstə ilə yaşayıb öləndir. 
Bəli, Vüqar Qurbanov əsl həkim olmaqla 
bərabər əsl vətəndaş olmağı da bacardı. 
Yaradanın özündən sonra, həkimlərə 
bəxş etdiyi xilasedici, həyata qaytaran 
kimi müqəddəs bir missiyasını yerinə 
yetirərək, Vətən savaşında da əsl həkim 
kimi davranaraq, yaralı əsgərlərimizə həyat 
verdi. Vüqar həkim bu gün də öz peşəsinə 
sadiq qalaraq ona müraciət edən xəstələrin, 
o cümlədən mənim də sağlamlığımın 
bərpası üçün əlindən gələni etmişdir və bu 
günə qədər çox ciddi nəzarətdə saxlayır.

Keçdiyi şərəfli ömür yolu, müharibənin 
ağır dövrlərində öyrəndikləri bu gün dinc 
şəraitdə onun çox köməyinə gəlir. Həkim 
xəstəsinə müştəri kimi yox, pasiyent kimi 
baxırsa, deməli o güclü mütəxəssisdir.

Uğurlarınız davamlı olsun, həkim! 
Vüqar həkimin timsalında sağlamlığımızın 
keşiyində dayanan, şəxsən mənim ağır 
xəstəliyimlə bu günə qədər mübarizə aparan 
onkoloq Tahir Tahirovu, Oksana Abbasovanı, 
Əlövsət İsayevi, Afətxanım İbrahimovanı, 
Adil Cümşüdovu və bütün tibb işçilərini 
qarşıdan gələn peşə bayramı münasibətilə 
təbrik edir, yorulmaz fəaliyyətlərində onlara 
yeni-yeni uğurlar arzulayıram.

Rəfiqə ƏSGƏROVA,  
“Xalq qəzeti”

Azərbaycanda son illər aparılan məqsədyönlü islahatlar bütün 
sahələrdə olduğu kimi səhiyyə sistemində də uğurların əldə 
edilməsinə şərait yaradıb. Ötən ilin martından ölkəmizdə 

koronavirus infeksiyasının yayılmağa başladığı bir vaxtda Prezident İlham 
Əliyevin tapşırığı ilə yaradılan operativ qərargahın tövsiyələrinə əsasən 
görülmüş tədbirlər nəticəsində Azərbaycan bu xəstəlikdən ən az zərər 
çəkən ölkələr sırasındadır. Səhiyyə sisteminin inkişafı istiqamətində 
atılan addımlar, əhaliyə göstərilən xidmətlərin keyfiyyətinin artırılması, 
yeni xəstəxanaların açılması müasir diaqnostik aparatların ölkəmizə 
gətirilməsi, həmçinin azərbaycanlı gənclərin xarici ölkələrdə tibb üzrə  
təhsil alaraq Vətənə qayıtması, ümumilikdə səhiyyəmizin inkişafına təkan 
verən amillərdəndir.    

